
 

6. November 2018 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka. 

Naalakkersuisunut apeqqut:  

1. Kommune kujallermi qassinik juumooqarpa ? 

a. Qaqortoq  

b. Narsaq 

c. Nanortalik 

2. Ukiumut meeqqat qassit inuusarpat – ukiuni 2015 - 2017 ? 

a. Qaqortumi  

b. Narsami 

c. Nanortalimmi 

3. Kommune Kujallermi nunaqarfinni aqqanilinni, savaateqarfinnilu arnat naartusut 

juumuumit malinnaaffigineqarpat? 

4. Erninerluttoqarneratigut meeqqanik annaasaqartoqartarpa? 

5. Qassit Nuummut erniartortarpat? 

6. Naartuut Qaqortumi, Narsami Nanortalimilu juumuumit tamarmik 

malinnaaffigineqarpat? 

7. Allanik qulaani sammisamut ilisimatitsissutissaateqarpisi? 

 (Inatsisartuni ilaasortaq Stine Egede, Inuit Ataqatigiit) 
 
Tunngavilersuut 
 
Paasisakka malilligit Nanortalimmi ukiormanna naartusut qulit missaaniittut juumuumit 

malinnaaffigineqarsimanngillat. Taamaallaallu  internet atorlugu Skype-ikkut oqaloqatigineqartarlutik. 

Isumaqarpunga tamanna ernumanartuusoq. Naartusut siunnersorneqarnissai, naartuatalu 

malinnaalluarfigineqarnissaa pingaartorujussuuvoq. Meeqqammi peqqilluni inuunissaanut, inuunermillu 

aallartilluarnissaanut qularnaarinninnissaq pingaarpoq. 

Paasisama ernumalersippaanga, Kommune Kujallermi naartusut isumassorneqarnerat 

illersorneqarsinnaanersoq matumani qulaajarneqartariaqarsoraara. 

Apeqqutitta ullut suliffiusut qulit qaangiutsinnagit akineqarnissaat kissaatigaara.  


